
Graddfa TC01.5 gydag Ategiad Marchnad ychwanegol 

Cyflog tua £50k y flwyddyn 
37 awr yr wythnos (hyblyg) 

 

 
Theatr Clwyd, theatr gynhyrchu fwyaf blaenllaw Cymru, yw’r unig theatr gynhyrchu 
sydd ar ôl yn y DU sy’n eiddo i Awdurdod Lleol o hyd. Ar hyn o bryd mae’r Tîm 
Gweithredol, y Cyfarwyddwr Artistig Tamara Harvey a’r Cyfarwyddwr Gweithredol 
Liam Evans-Ford, yn arwain y newid diwylliannol a gweithredol pwysicaf yn ei 
hanes. Gyda throsiant o £5.3 miliwn a chefnogaeth gan Gyngor Celfyddydau 
Cymru, rydym wedi cwblhau astudiaeth ddichonoldeb ar gyfer ailddatblygiad 
cyfalaf mawr. Mae’r prosiect wedi derbyn dyfarniad mwyaf erioed Cyngor 
Celfyddydau Cymru ar gyfer y cam Dylunio a Datblygu a fydd yn mynd â gwaith i 
Gam 3 RIBA yn ystod y flwyddyn nesaf. Mae wedi derbyn cyllid cyfatebol gan 
Gyngor Sir y Fflint hefyd.   
 
Yn unol â hynny, rydym yn chwilio am Reolwr Prosiect Cyfalaf i ymuno â ni i 
gyflwyno’r Prosiect Cyfalaf Dylunio ac Adeiladu gwerth £30 miliwn ar amser, yn 
unol â’r gyllideb ac yn unol hefyd â Briff Terfynol y Prosiect.    
 
Bydd yr ymgeisydd llwyddiannus yn cydweithio i oruchwylio pob agwedd ar y 
prosiect. Fel y prif ymgynghorydd ar ochr y cleient a’r prif gyswllt ar gyfer yr holl 
waith, bydd yr unigolyn hwn yn cydlynu’r cyswllt rhwng y gweithwyr adeiladu 
proffesiynol, gweithrediaeth y theatr a chydweithwyr a rhanddeiliaid allweddol 
eraill. Bydd y rôl hon yn cyd-fynd â’r gwaith a amlinellir yng Ngwasanaethau Asiant 
Cyflogwyr RICS.    
 
Rydym yn chwilio am rywun sydd â phrofiad clir o brosiectau cyfalaf sylweddol a 
phrosiectau aml-gam mewn amgylchedd gwaith byw. Bydd angen sgiliau rheoli 
rhaglenni rhagorol, rheolaeth ar randdeiliaid, a chyflawni a monitro Iechyd a 
Diogelwch. Ochr yn ochr â sgiliau trefnu, sgiliau cyfathrebu a sgiliau TG rhagorol, 
a hefyd dealltwriaeth o amrywiaeth a chynhwysiant ac ymrwymiad iddynt, dylai’r 
ymgeiswyr allu dangos ymrwymiad i’r celfyddydau, a gwybodaeth amdanynt, a bod 
yn fodlon cyfrannu at ethos Theatr Clwyd o ddarparu’r profiad gorau i’n 
cynulleidfaoedd, ein cymunedau a’n defnyddwyr.                  
 

Y dyddiad cau ar gyfer y ceisiadau yw dydd Llun 3 Medi 
Cynhelir y cyfweliadau yn ystod yr wythnos sy’n dechrau ar 10 Medi 2018 yn 

Theatr Clwyd,  Yr Wyddgrug, CH7 1YA 
 

Am drafodaeth anffurfiol, cysylltwch â : 



 

Liam Evans-Ford, Cynhyrchydd Gweithredol, Theatr Clwyd 
Rhif Ffôn: 01352 701886 E-bost: liam.evansford@theatrclwyd.com 

Bydd gwybodaeth ychwanegol ar gael i’r holl ymgeiswyr a gaiff eu gwahodd i 
gyfweliad. 

Rydym yn cydnabod bod gallu cyfathrebu yn y Gymraeg yn bwysig a gwerthfawr 
yn y gweithle ac rydym wedi ymrwymo i gynyddu nifer ein cyflogeion dwyieithog. 
Rydym yn croesawu ceisiadau ar gyfer unrhyw swydd gan ymgeiswyr sy’n gallu 
gweithio yn y Gymraeg ac yn Saesneg. Hefyd byddwn yn cefnogi cyflogeion 
newydd a phresennol sy’n dymuno dysgu Cymraeg neu wella/datblygu eu sgiliau 
yn y Gymraeg.  
 
Bydd trefniadau gweithio rhan amser, rhannu swydd a hyblyg yn cael eu hystyried. 
 
Oherwydd ein bod yn derbyn llawer o geisiadau, nid ydym yn gallu cysylltu â phob 
ymgeisydd yn unigol bob amser felly, os na fyddwch wedi clywed gennym o fewn 
tair wythnos i’r dyddiad cau, dylech gymryd yn ganiataol nad yw eich cais wedi bod 
yn llwyddiannus.  

